
Ajuda hapara moras no peste aihoris sira nia daet
SERBISU IHA TO’OS? 

Bainhira ita-boot serbisu iha to’os iha Australia, iha buat 
simples balun ne’ebé ita-boot bele halo atu prevene moras no 
peste aihoris sira nia daet

Soe aifuan & modo sira Fase ropa & xapeo sira

OINSÁ ITA-BOOT BELE AJUDA

Hamoos didiak ita-boot nia sapatu molok
tama ba ka sai husi to’os atu bele hamoos 
tiha foer sira no material planta sira 
ne’ebé karik lori pesteno moras sira ba 
fatin foun.

Soe tiha aifuan, modo no materiál planta 
sira seluk hanesan aifunan sira molok 
muda ba serbisu iha to’os foun ida.

Fase tiha ropa no xapeo sira ne’ebé uza ba 
to’os molok muda ba to’os seluk Nune’e 
mós haree hikas fali ita-boot nia ropa, 
fuuk no xapeo sira karik iha fini no materiál 
planta sira seluk ne’ebé kait hela ba.

Bainhira hamoos ita-boot nia kareta, ropa, ekipamentu no ita-boot nia sasan sira seluk keta 
haluha haree didiak hikas fali sé laiha duni insektu/ular oan ka fini ruma ne’ebé belit hela

Hamoos kareta & ekipamentu sira

Hamoos tiha ita-boot nia ekipamentu no 
kareta sira iha fatin ida-idak. Hamoos tiha 
rai no  materiál planta sira hafoin mak fase, 
dezinfékta no hamaran.

Hamoos tenda sira

Hamoos no saar tiha tenda sira molok 
muda ba ita-boot nia fatin seluk.

Hamoos sapatu sira

Koalia ba jestór to’os nian ka ita-boot nia 
superizór se ita-boot la klaru atu halo saida. 
Sira bele fó orientasaun ba ita-boot no 
fó-hatene ita-boot karik iha  rekerimentu 
espesífiku ruma ba sira nia propriedade.

Husu tulun



Serbisu ida ne’e hetan apoia husi Departementu Agrikultura, Bee no Ambiente Governu Austrália nian

Avízu legál: Materiál iha publikasaun ida-ne’e só ba informasaun jerál deit no laiha ema ida mak bele atua, ka failla atu atua bazeia ba materiál ida-ne’e 
bainhira seidauk hetan  paresér profisional. Plant Health Australia no ema hotu ne’ebé reprezenta Plant Health Australia deklara sertamente laiha 
responsabilidade kona ba kualkér saida deit en-relasaun ho publikasaun ida-ne’e.

INFORMASAUN ADISIONÁL
Atu hatene saida mak ita-boot bele no la bele muda husi estadu no teritóriu ida ba ida seluk favór vizita sítiu 
internét Karantina Interestadual Australia nian interstatequarantine.org.au/travellers

Ba informasaun barak liután kona-ba prátika bioseguransa sira ne’ebé ita-boot bele uza atu hapara peste no 
moras sira nia daet, vizita sítiu internét Bioseguransa Agríkola nian farmbiosecurity.com.au

DALEN SIRA SELUK
Fíxa téknika ida ne’e no vídeo akompañamentu ida dispónivel iha Lian Bismala, Xineza (simplikadu), Inglés, Fransa, 
Khmer, Koreanu, Tetum, Lian-Tonga no Vietnameza

Vizita interstatequarantine.org.au/travellers/working-on-farms


